
Jyeshthamasakrite Shiva Stuti Masa3

జ్యేష్ఠమాసకృతే  శివస్తుతిః మాస ౩

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

శమ్భో భూమిశతాఙ్గ సఙ్గరహితానఙ్గాఙ్గభాలానల   -
జ్వాలాఽపాఙ్గపతఙ్గవత్కృతమహానేత్రేశ    నాగప్రభో  ।
భస్మాభ్యఙ్గ కురఙ్గ సఙ్గసుకర  స్ఫారస్ఫురద్గాఙ్గస  -
ల్లీలాలోలమహోత్తమాఙ్గ  భగవఞ్ఛఙాగావ మాం సర్వదా ॥౬౬॥
విశ్వేశాన దయానిధాన భగవన్ పాహీశ పఞ్చానన
స్వామిన్ పైతృకకాననప్రియ   శివ వ్యాఘ్రాజినాలఙ్కృత  ।
దీనానామవనాయ కాలకలనాహీనాపదానాదిక-
దానాయ స్తువతేఽస్తు తే దృశి సదా కారుణ్యవారాన్నిధిః ॥౬౭॥
మయస్కర సుతస్కరప్రవర  పాహి విశ్వేశ్వర
ప్రసీద  పరమేశ్వర త్రిపురమారదేహోద్ధర   ।
జలన్ధరగరన్ధరప్రమథ    దేవ శమ్భో హర
ప్రసీద  దయయాఽధునా శివద పాహి గఙ్గాధర  ॥౬౮॥
శర్వ సర్వద సుపూర్వపూజిత
పర్వతేశతనయాప్రియ  ప్రభో  ।
కాలగర్వహర ఖర్వవిష్ణుహృ -
త్కఞ్జవాస  భగవన్ ప్రసీద  మామ్ ॥౬౯॥
భవ భవభయహర భీమ భవాత్మక
భావహృదన్తరసున్దరవిగ్రహ   ।
పాహి శివావ్యయ దేవ దయాకర
శఙ్కర సుఖకర శం కురు మే సదా ॥ ౭౦॥
స్తవేనానేన దేవేశి స్తువీత పరమేశ్వరమ్ ।
జ్యేష్ఠే మాసి విశేషేణ నక్తభక్తోఽథ హవ్యభుక్ ॥ ౭౧॥

ఏకవారం ద్వివారం వా త్రివారం  వా యజేచ్ఛివమ్ ।
జ్యేష్ఠాయామథ  పౌర్ణమ్యాం  హోమః కార్యో యథావిధి ॥ ౭౨॥
దద్యాద్గోమిథునం  తేభ్యః సవత్సం చ సదక్షిణమ్ ।
దీనానాథాన్ భోజయిత్వా స్వయం భుఞ్జీత  బన్ధుభిః  ॥ ౭౩॥
జ్యేష్ఠమాసార్చనం  దేవి కథితం తే సమాసతః ।
యత్కృత్వా మనుజః సద్యో లభేత్ఫలమనుత్తమమ్ ॥ ౭౪॥
శివాలయే లిఙ్గమౌలౌ  గ్రీష్మే  హృద్యాం గలన్తికామ్ ।
మాసద్వయం తు శీతేన గన్ధితేన  జలేన చ ॥ ౭౫॥
సచ్ఛిద్రం  కారయేత్కుమ్భం ధారయేత్తదహర్నిశమ్ ।
కృత్వైవం  యాతి సదనం మదనాన్తస్య మే శివే ॥ ౭౬॥
వంశసాహస్రసహితో  విమానేనార్కరోచిషా ॥ ౭౭॥
॥ ఇతి శివరహస్యాన్తర్గతే  ఈశ్వరప్రోక్తం   జ్యేష్ఠమాసకృతే  శివస్తుతిః సమ్పూర్ణా ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౧౬
జ్యేష్ఠమాసార్చనమ్  ।౬౬-౭౭॥
- .. shrIshivarahasyam . mahAdevAkhyaH ekAdashamAMshaH . adhyAyaH 16

jyeShThamAsArchanam . 66-77..

Notes:

Śiva శివ advises to Devī దేవీ; the ŚivaStutiḥ శివస్తుతిః for the māsaమాస while detailing

about His Worship during the Jyeṣṭha māsa జ్యేష్ఠ మాస. He mentions about conducting

Homamహోమమ్ during Jyeṣṭha Pūrṇimā జ్యేష్ఠ పూర్ణిమా .

The Jyeṣṭhamāsakṛte ŚivaŚatāṣṭanāmaStotram జ్యేష్ఠమాసకృతే  శివశతాష్టనామస్తోత్రమ్ 
and the Jyeṣṭhamāsakṛte ŚivaŚatāṣṭaNāmāvaliḥ జ్యేష్ఠమాసకృతే  శివశతాష్టనామావలిః
comprising of 108 Names ౧౦౮ నామాని of Śiva శివ, derived from the same can be

accessed from one of the links provided below.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 16 are presented on this page.

